
Ágrip	  

Markmiðið	  með	  ritgerðinni	  er	  að	  hún	  gagnist	  foreldrum	  og	  forráðamönnum	  sem	  vilja	  hafa	  

góð	  áhrif	  á	  stærðfræðilegan	  þroska	  barna	  sinna.	  Lögð	  er	  áhersla	  á	  0-‐6	  ára	  aldurinn.	  Rætt	  

verður	   um	   hvernig	   talnaskilningur	   eykst,	   hvers	   vegna	   hugtakanotkun	   sé	   mikilvæg	   og	  

hvernig	   umhverfið	   hefur	   áhrif	   á	   stærðfræðiþroska.	   Þá	   koma	   fram	   hugmyndir	   að	  

viðfangsefnum	  sem	  hægt	  er	  að	  vinna	  með	  í	  nánasta	  umhverfi	  barnanna	  og	  skilgreining	  á	  

því	  hvers	  vegna	  þessar	  hugmyndir	  geti	  komið	  að	  góðum	  notum.	  	  

Með	   verkefninu	   fylgir	   svokallaður	   hugmyndabanki	   með	   þroskandi	   leikjum	   og	  

athöfnum	  sem	  börnum	  og	  foreldrum	  eða	  forráðamönnum	  gæti	  þótt	  skemmtilegt	  að	  taka	  

þátt	   í	  saman.	   Í	  hugmyndabankanum	  er	  að	  finna	   leiki	  úr	  ýmsum	  áttum	  sem	  safnað	  hefur	  

verið	   saman	   yfir	   námsferil	   höfundar.	   Leikirnir	   eru	   allir	   auðveldir	   í	   framkvæmd	  og	   flestir	  

þeirra	  krefjast	  lítillar	  fyrirhafnar.	  

	  Formáli	  

Hugmyndin	   að	   þessu	   verkefni	   kviknaði	   á	   haustönn	   2013	   þegar	   ég	   sat	   þrjá	  mismunandi	  
áfanga	   tengdum	  umhverfinu,	   stærðfræði	   og	   ungum	  börnum.	   Fjallað	   var	   um	  nám	  ungra	  

barna	  og	  hvernig	  umhverfið	  hefur	  áhrif	  á	  námið.	  Mig	  langaði	  að	  skrifa	  um	  efni	  sem	  gæti	  

gagnast	  foreldrum.	  Markmiðið	  með	  ritgerðinni	  er	  að	  fræða	  þá	  sem	  hafa	  áhuga	  á	  að	  vita	  
meira	   um	   stærðfræðiþroska	   ungra	   barna	   og	   hvernig	   hægt	   er	   að	   hafa	   áhrif	   á	   hann	   á	  

einfaldan	  hátt.	  	  

Verkefnið	   var	   unnið	   undir	   leiðsögn	   Þórunnar	   Jónasdóttur,	   stundakennara	   á	  

Menntavísindasviði.	  Fær	  hún	  mínar	  bestu	  þakkir	  fyrir	  frábæra	  leiðsögn,	  gott	  samstarf	  og	  
góðar	  ábendingar.	  Meðleiðbeinandi	  var	  Guðbjörg	  Pálsdóttir,	  lektor	  í	  stærðfræðimenntun,	  

og	   vil	   ég	   þakka	   henni	   kærlega	   fyrir	   góða	   leiðsögn	   og	   nytsamlegar	   ábendingar	   varðandi	  
efnið.	  

Einnig	  vil	  ég	  þakka	  móður	  minni,	  Þóru	  Kristiansen,	  fyrir	  allan	  þann	  stuðning	  sem	  hún	  

hefur	  veitt	  mér	  við	  gerð	  þessa	  verkefnis.	  

	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  
samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  
sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf	  ábyrgð	  á	  því	  sem	  missagt	  

kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	   _________________________________	  

1 Inngangur	  

Þegar	  börn	  hefja	  skólagöngu	  sína	  getur	  það	  reynst	  þeim	  vel	  að	  hafa	  góða	  grunnþekkingu	  

og	   vera	   þannig	   vel	   undirbúin	   fyrir	   formlegt	   nám.	   Í	   þessari	   ritgerð	   verður	   fjallað	   um	  

stærðfræðinám	   barna	   á	   aldrinum	   0-‐6	   ára	   og	   hvað	   þarf	   til	   þess	   að	   styrkja	   undirstöðu	  

stærðfræðinnar.	   Skoðað	   verður	   hvernig	   stærðfræði	   getur	   verið	   náttúrulegur	   hluti	   af	  

daglegu	   lífi	  barna	  og	  hvert	  hlutverk	   foreldra	  og	   forráðamanna	  sé	   til	  þess	  að	  börnin	   læri	  

sem	  mest.	  Velt	  verður	  fram	  þeirri	  spurningu	  hvernig	  foreldrar	  geta	  stutt	  við	  skilning	  barna	  

sinna	  á	  stærðfræði	  og	  hugtökum	  tengd	  henni	  svo	  að	  þau	  eigi	  auðveldara	  með	  að	  tileinka	  
sér	  hana	  í	  framtíðinni.	  Í	  ritgerðinni	  verður	  mikið	  fjallað	  um	  hlutverk	  foreldra,	  en	  það	  á	  að	  

sjálfsögðu	  einnig	  við	  um	  forráðamenn.	  

Í	  upphafi	  ritgerðar	  verður	  farið	  yfir	  fræðilegar	  kenningar	  fræðimannanna	  Jean	  Piaget,	  

John	   Dewey	   og	   Lev	   Vygotsky	   um	   vitsmunaþroska	   barna.	   Í	   framhaldi	   er	   skoðað	   hvernig	  
kenningar	  þeirra	  tengjast	  stærðfræðinámi	  barna.	  Í	  kaflanum	  Stærðfræðinám	  ungra	  barna	  
verður	   greint	   frá	   hvernig	   stærðfræðin	   þróast	   hjá	   ungum	   börnum	   og	   í	   kaflanum	  

Stærðfræði	   er	   alls	   staðar	   verður	   fjallað	   um	   æskileg	   viðfangsefni	   til	   þess	   að	   efla	  
stærðfræðiþroska	  barna.	  

Markmiðið	  með	  verkefninu	  er	  að	  það	  höfði	   til	   foreldra	  sem	  vilja	  afla	  sér	  upplýsinga	  

um	  hvað	  þeir	  geti	  gert	  með	  börnum	  sínum	  til	  þess	  að	  örva	  stærðfræðiþroska	  þeirra	  áður	  

en	   þau	   hefja	   formlegt	   stærðfræðinám	   í	   grunnskóla.	   Þá	   koma	   fram	   hugmyndir	   að	  

viðfangsefnum	  sem	  hægt	  er	  að	  fást	  við	  með	  börnum	  í	  þeirra	  nánasta	  umhverfi	  sem	  býður	  
upp	  á	  fjölmörg	  tækifæri	  til	  náms.	  Það	  sem	  er	  mikilvægt	  undir	  þessum	  kringumstæðum	  er	  

að	  foreldrar	  séu	  meðvitaðir	  um	  hvað	  barnið	  getur	  lært	  og	  hvernig.	  	  

Með	  verkefninu	  fylgir	  hugmyndabanki.	  Í	  honum	  má	  finna	  ýmsa	  skemmtilega	  leiki	  fyrir	  

börn	   sem	  hægt	  er	  að	   fara	   í.	   Þessir	   leikir	  eiga	  það	  allir	   sameiginlegt	  að	  vera	  þroskandi	  á	  

ýmsum	   sviðum,	   þó	   aðallega	   í	   stærðfræði.	   Í	   hugmyndabankanum	   jafnt	   sem	   ritgerðinni	  

verða	   tekin	   fyrir	   viðfangsefni	   sem	   reyna	   á	   alla	   grunnþætti	   stærðfræðinnar.	   Þau	  

viðfangsefni	   hæfa	   þó	   helst	   börnum	   á	   aldrinum	   3-‐6	   ára	   en	   einnig	   eru	   færðar	   fram	  
hugmyndir	  um	  hvernig	  yngstu	  börnin	  geta	  lært	  stærðfræði.	  

2 Fræðileg	  umfjöllun	  

Hér	  á	  eftir	  verður	  fjallað	  um	  fræðimennina	  Jean	  Piaget,	  John	  Dewey	  og	  Lev	  Vygotsky	  en	  

þeir	   eiga	  það	  allir	   sameiginlegt	   að	  hafa	   sett	   fram	  kenningar	   sem	   tengjast	  þroska	  barna.	  

Rætt	   verður	   um	   kenningar	   þeirra	   og	   hvernig	   þær	   tengjast	   þróun	   stærðfræðilegrar	  

hugsunar	  hjá	  börnum.	  

2.1 Jean	  Piaget	  

Jean	  Piaget	  fæddist	  árið	  1896	  í	  Sviss.	  Hann	  var	  sálfræðingur	  og	  heimspekingur	  sem	  vann	  
mikið	  við	  rannsóknir	  á	  börnum	  og	  þroska	  þeirra.	  Hann	  taldi	  að	  þroskabreytingar	  ættu	  sér	  

stað	   vegna	   samspils	   erfða	   og	   umhverfis.	   Piaget	   setti	   fram	   kenningu	   um	   þróun	  

vitsmunaþroska	   barna	   og	   skipti	   henni	   niður	   í	   fjögur	   stig:	   Skynhreyfistig	   (0-‐18	  mánaða),	  

foraðgerðastig	  (18	  mánaða-‐6	  ára),	  stig	  hlutbundinna	  aðgerða	  (6-‐12	  ára)	  og	  stig	  formlegra	  
aðgerða	   (12-‐19	   ára).	   Það	   er	   á	   foraðgerðastigi	   sem	   börn	   geta	   farið	   að	   flokka	   hluti	   eftir	  

eiginleikum	  þeirra	   og	   gert	   ýmsar	   auðveldari	   stærðfræðilegar	   athafnir	   (Lightfoot,	   Cole	  &	  

Cole,	  2009).	  

Piaget	   taldi	   að	   börn	   byggðu	   sjálf	   upp	   þekkingu	   og	   skilning	   á	   hlutunum	   þegar	   þau	  

fengust	   við	   viðfangsefni	   sín.	   Hann	   taldi	   að	   aðrir	   gætu	   ekki	   látið	   börnum	   þekkingu	   í	   té	  
heldur	   byggðist	   hún	   á	   þeirra	   eigin	   uppgötvunum	   (Charles,	   1989).	   Auk	   þess	   efldist	  
vitsmunaþroski	  barna	  þegar	  þau	  handfjötluðu	  hluti	  og	  gerðu	  tilraunir	  á	  eigin	   forsendum	  

(Árdís	  Ívarsdóttir,	  Hafdís	  Guðjónsdóttir	  og	  Matthildur	  Guðmundsdóttir,	  2005).	  Þess	  vegna	  

er	  mikilvægt	  að	  umhverfið	   sé	  örvandi	  og	  bjóði	  upp	  á	  hinar	   ýmsu	  athuganir	  og	   tilraunir.	  
Það	  getur	  verið	  kjörið	  hlutverk	  fyrir	  foreldra	  og	  kennara	  að	  grípa	  þau	  fjölmörgu	  tækifæri	  

sem	  umhverfið	  hefur	  upp	  á	  að	  bjóða	  fyrir	  börnin.	  	  

Samkvæmt	  kenningum	  Piaget	  eru	  börn	  á	   foraðgerðastigi	   sjálflæg	  og	  eiga	  erfitt	  með	  

að	   setja	   sig	   í	   spor	   annarra	   (Margrét	   Ásgeirsdóttir,	   2008).	   Einföld	   orðadæmi	   gætu	   þess	  

vegna	  orðið	  flókin	  fyrir	  börn	  á	  þessu	  stigi.	  Ef	  þau	  fá	  dæmið:	  „Jón	  á	  þrjá	  bolta,	  hann	  gefur	  

Siggu	  einn,	  hve	  marga	  bolta	  á	   Jón	  eftir?",	  gætu	  ung	  börn	   líklega	  ekki	   svarað	  því.	  Ef	  þau	  
fengju	  hins	  vegar	  þrjá	  bolta	  í	  hendurnar	  og	  ættu	  að	  gefa	  pabba	  sínum	  einn	  þá	  gætu	  þau	  

auðveldlega	   fundið	   út	   hve	   marga	   bolta	   þau	   ættu	   eftir.	   Börn	   læra	   mest	   af	   hlutrænni	  

reynslu	  (Charles,	  1989).	  Hægt	  er	  að	  styðja	  börnin	  með	  því	  að	  hjálpa	  þeim	  að	  skoða	  dæmin	  

með	  ólíkum	  aðferðum	  (Margrét	  Ásgeirsdóttir,	  2008)	  eins	  og	  til	  dæmis	  að	  nota	  áþreifanleg	  
gögn	  til	  að	  styðjast	  við	  orðadæmi	  eins	  og	  fram	  kom	  hér	  að	  ofan.	  

Piaget	  áleit	  það	  mikilvægt	  að	  börn	  væru	  tilbúin	  til	  þess	  að	  takast	  á	  við	  nám	  og	  að	  

námið	   hæfði	   þroskastigi	   þeirra.	   Einnig	   taldi	   hann	   að	   ásköpuð	   rannsóknarhvöt	   barna	  

væri	  driffjöður	  í	  þroska	  þeirra.	  Hann	  sagði	  að	  börn	  þyrftu	  að	  fá	  að	  athafna	  sig	  sjálf	  því	  

þau	   lærðu	  mest	   af	   eigin	   tilraunum	   og	  mistökum.	   Piaget	   líkti	   starfsemi	   hugsunar	   við	  
starfsemi	   meltingarfæranna,	   taldi	   hann	   hlutverk	   greindar	   og	   hugsunar	   vera	   að	   laga	  

einstaklinginn	   að	   umhverfinu,	  melta	   reynsluna	   eins	   og	  meltingarfærin	  melta	   fæðuna	  

(Charles,	  1989).	  

2.2 John	  Dewey	  

John	   Dewey	   fæddist	   árið	   1859	   í	   Vermont	   í	   Bandaríkjunum.	   Hann	   var	   sálfræðingur,	  

menntafrömuður	  og	  heimspekingur	  (Dewey,	  2000).	  Þroski	  er	  eitt	  af	  meginhugtökum	  í	  
fræðum	  Deweys	   (Ingibjörg	   Ýr	   Pálmadóttir	   og	   Indriði	   Gíslason,	   1983).	   Dewey	   taldi	   að	  

allir	  hefðu	  möguleika	  á	  að	  þroskast	  og	  byggja	  ofan	  á	  eigin	  reynslu	  og	  að	  aðalsérkenni	  

barns	   væri	   að	   hans	   mati	   ekki	   skortur	   á	   þekkingu	   og	   leikni	   heldur	   ómældur	   og	  
meðfæddur	  hæfileiki	  til	  að	  læra	  inn	  á	  þá	  þætti	  sem	  því	  væri	  nauðsynlegir	  til	  að	  komast	  

af.	  Þannig	  öðlast	  barnið	  nýja	  og	  aukna	  þekkingu.	  Lögmál	  Deweys	  er	  „learning	  by	  doing“	  

eða	   „að	   læra	  með	   því	   að	   framkvæma“	   (Dewey,	   2000,	   Ingibjörg	   Ýr	   Pálmadóttir	   o.fl.,	  
1983).	   Lögmálið	   má	   tengja	   við	   stærðfræðileg	   viðfangsefni	   þar	   sem	   börn	   vinna	   með	  
áþreifanlega	  hluti	  og	  öðlast	  þekkingu	  af	  þeim.	  	  

Eins	  og	   fram	  kemur	  hér	  að	   framan	  þá	   taldi	  Dewey	  með	  öðrum	  orðum	  að	  byggja	  

þurfi	  nám	  ofan	  á	   fyrri	   reynslu	  barna.	  Foreldrar	  og	  kennarar	  þurfa	  því	  að	  ganga	  út	   frá	  

umhverfi,	   áhugasviði	   og	   þroska	   barna	   þegar	   ný	   viðfangefni	   eru	  mótuð	  með	   kennslu	  
barna	   í	   huga.	   Börnin	   þurfa	   síðan	   að	   fá	   tíma	   til	   þess	   að	   máta	   reynslu	   sína	   við	   nýja	  

þekkingu	  með	  rannsóknum	  og	  tilraunum.	  Þannig	  öðlist	  barnið	  nýjar	  hugmyndir	  og	  nýja	  
reynslu	  sem	  nýtist	  þeim	  við	  önnur	  ný	  viðfangsefni	  (Margrét	  Ásgeirsdóttir,	  2008).	  	  

Dewey	  lagði	  mikla	  áherslu	  á	  samfellu	  í	  námi.	  Hann	  stofnaði	  skóla	  ásamt	  konu	  sinni	  

árið	  1896	   í	   þeim	   tilgangi	   að	  prófa	  hugmyndir	   sínar	  um	  nám	  og	   kennslu	  en	  þær	   voru	  
frábrugðnar	   hefðbundnum	   hugmyndum.	   Kennsluaðferðir	   hans	   voru	   ekki	  

utanbókarlærdómur	   og	   yfirheyrslur	   eins	   og	   einkenndi	   mestallt	   grunnskólastarf	   á	  

þessum	   tíma	   heldur	   vildi	   hann	   að	   börn	   lærðu	   með	   því	   að	   framkvæma,	   jafnvel	   í	  

samvinnu	   við	   aðra	   og	   undir	   leiðsögn	   kennarans.	   Hlutverk	   kennarans	   var	   að	   stjórna	  
hópastarfi	   í	   stað	   þess	   að	   vera	   einræðisherra	   í	   bekknum.	  Hann	   átti	   að	   sjá	   til	   þess	   að	  

börnin	  hugsuðu	  um	  það	  sem	  þau	  væru	  að	  gera	  og	  spyrja	  þau	  spurninga	  sem	  leiddu	  þau	  

til	  menntandi	  umræðu	  í	  stað	  þess	  eins	  að	  fá	  svar	  við	  spurningunni.	  Það	  leiddi	  til	  dýpri	  
hugsunar	  og	  þekkingar	  (Dewey,	  2000).	  

2.3 Lev	  Vygotsky	  

Sálfræðingurinn	  Lev	  Vygotsky	   fæddist	  árið	  1896	   í	  Rússlandi.	  Hans	  kenningar	  eru	  nokkuð	  
frábrugðnar	  kenningum	  Piaget	  og	  Deweys.	  Hann	  taldi	  að	   félagsleg	  samskipti	  hefðu	  mikil	  

áhrif	  á	  nám	  og	  vitsmunaþroska	  barna,	  að	  það	  væri	  mikill	  munur	   fólginn	   í	  því	  hvað	  börn	  

gætu	   gert	   sjálfstætt	   og	   hvað	   þau	   gætu	   gert	  með	   hjálp	   hæfari	   og	   reyndari	   einstaklinga	  
(Lightfoot	  o.fl.,	   2009,	  Árdís	   Ívarsdóttir	  o.fl,	   2005).	  Vygotsky	   rannsakaði	  hvernig	  menning	  

hefur	   áhrif	   á	   þroska	   barna	   (e.	   sociocultural	   theory)	   og	   taldi	   að	   börn	   endurspegluðu	   þá	  

menningu	   sem	  þau	   byggju	   við,	   þ.e.	   ástæða	   þroska	   lægi	   í	  menningunni	   hvort	   sem	  hann	  
ætti	   sér	   stað	   eða	   ekki.	   Til	   að	   mynda	   notar	   hópur	   fólks	   sem	   lifir	   í	   skógi	   Nýju	   Gíneu	  

líkamsparta	  sína	  til	  þess	  að	  telja	  á	  meðan	  fólk	  sem	  elst	  upp	  í	  okkar	  menningarheimi	  notar	  

talnakerfið	  (Lightfoot	  o.fl.,	  2009).	  

Vygotsky	  hélt	  því	  fram	  að	  barn	  þyrfti	  stuðning	  frá	  sér	  eldri	  til	  þess	  að	  komast	  á	  þann	  

stað	  sem	  það	  gæti	  náð.	  Hinn	  fullorðni	  styddi	  barnið	  frá	  þeim	  stað	  sem	  það	  væri	  á	  í	  þroska	  

yfir	   á	   þann	   stað	   sem	   það	   gæti	   komist	   (Vygotsky,	   1978).	   Hann	   lagði	   áherslu	   á	   að	   hinn	  

fullorðni	  væri	  góð	  fyrirmynd	  og	  sýndi	  barninu	  stuðning	  í	  því	  að	  afla	  sér	  þekkingar.	  Börn	  líta	  
upp	   til	   hinna	   fullorðnu	   sem	   þau	   umgangast	   og	   taka	   upp	   eftir	   þeim.	   Vygotsky	   taldi	   að	  

námsumhverfið	   þyrfti	   að	   meta	   og	   breyta	   eftir	   þróuninni	   hverju	   sinni	   og	   meta	   þyrfti	  

þekkingu	  og	  þroska	  hvers	  og	  eins	  einstaklings	   (Árdís	   Ívarsdóttir,	  Hafdís	  Guðjónsdóttir	  og	  

Matthildur	  Guðmundsdóttir,	  2005).	   	  

Svæðið	   milli	   núverandi	   þroskastigs	   (e.	   the	   zone	   of	   proximal	   development)	   er	  

samkvæmt	   Vygotsky	   svæði	   á	   milli	   þess	   þroska	   sem	   barnið	   er	   á	   þegar	   það	   getur	   leyst	  

auðveld	  verkefni	  hjálparlaust	  og	  þess	  þroska	  sem	  það	  nær	  þegar	  það	  getur	  leyst	  erfiðari	  

verkefni	  með	  stuðningi	  eða	  aðstoð	  fullorðins	  aðila	  (Vygotsky,	  1978,	  Lightfoot	  o.fl.,	  2009).	  

Með	  þessum	  hugmyndum	  Vygotskys	  væri	  hægt	  að	  meta	  hvað	  börn	  geta	  sjálf	  í	  stærðfræði	  
og	  sýna	  þeim	  hvernig	  þau	  geta	  unnið	  með	  stærðfræðileg	  viðfangsefni	  sem	  þau	  hafa	  ekki	  

unnið	  með	  áður.	  Til	  dæmis	  mætti	   sýna	  barni	   sem	  getur	   talið	  einingar	  hvernig	  það	   telur	  

tugi.	   Það	  má	   því	   segja	   að	   Vygotsky	   telji	   samvinnu	   barns	   og	   fullorðins	   einstaklings	   vera	  

grundvöll	  að	  auknum	  vitsmunaþroska	  barnsins.	  

2.4 Samantekt	  

Þó	  nokkur	  munur	  er	  á	  kenningum	  þessara	  fræðimanna.	  Piaget	  og	  Dewey	  héldu	  því	  fram	  
að	  barn	  byggi	  nýja	  reynslu	  ofan	  á	  fyrri	  reynslu.	  Þeir	  töldu	  að	  börn	  læri	  af	  eigin	  reynslu	  og	  

þurfi	  að	  uppgötva	  hlutina	  sjálf	  til	  þess	  að	  öðlast	  skilning	  á	  þeim.	  Vygotsky	  var	  hins	  vegar	  á	  

öðru	  máli	  og	  taldi	  að	  börn	  lærðu	  mest	  af	  því	  að	  vinna	  í	  samvinnu	  við	  hæfari	  og	  reyndari	  
einstaklinga	  þar	  sem	  þeir	  hafi	  meiri	  þekkingu	  og	  geti	  gert	  hluti	  með	  barninu	  sem	  það	  getur	  

ekki	  gert	  sjálft.	  Það	  eru	  því	  skiptar	  skoðanir	  á	  því	  hvort	  börn	  eigi	  að	  uppgötva	  hlutina	  sjálf	  	  

eða	  hvort	  þau	  kynnist	  þeim	  á	  vegum	  einhvers	  sem	  þekkir	  til	  og	  hefur	  meiri	  reynslu.	  Þetta	  

tvennt	   getur	   auðveldlega	   spilað	   saman	   en	   þá	   er	   gott	   að	   foreldrar	   séu	   meðvitaðir	   um	  
tækifærin	   sem	   hægt	   er	   að	   grípa	   þegar	   börnin	   vinna	   með	   viðfangsefni	   sem	   þau	   ráða	  

auðveldlega	  við.	  Ef	  börn	   leika	  sér	  t.d.	  með	  kubba	  geta	  foreldrar	  hjálpað	  þeim	  að	  útfæra	  

leikinn	  öðruvísi	  en	  börnin	  er	  vön.	  	  

Piaget	   skipti	   þróun	   vitsmunaþroskans	   í	   fjögur	   stig.	   Í	   framhaldi	   verður	   fjallað	   um	  

hvernig	   börn	   á	   skynhreyfistigi	   (0-‐18	  mánaða)	   og	   á	   foraðgerðastigi	   (18	  mánaða	   -‐	   6	   ára)	  

geta	  þróað	  stærðfræðiþroska	  sinn	  sjálfstætt	  eða	  með	  aðstoð	  reyndari	  aðila.	  

3 Stærðfræðinám	  ungra	  barna	  

Margir	  tengja	  stærðfræði	  við	  útreikninga,	  margföldunartöflur,	  prósentureikning,	  algebru,	  

tölfræði	  o.s.frv.	  en	  við	  þurfum	  að	   líta	  á	  stærðfræðina	   í	  öðru	  samhengi	  þegar	  við	   fjöllum	  

um	  börn.	  Þau	  upplifa	  stærðfræði	  í	  margskonar	  daglegum	  athöfnum:	  

• Eins	  árs	  barn	  vaknar,	  fer	  fram	  úr	  rúminu,	  fær	  morgunmat	  og	  fer	  svo	  í	  leikskólann.	  

• Tveggja	  ára	  barn	  fær	  tvær	  brauðsneiðar	  og	  eitt	  mjólkurglas	  í	  morgunmat.	  

• Þriggja	  ára	  barn	  vill	  fara	  í	  átt	  að	  sjónum	  í	  staðinn	  fyrir	  heim	  á	  leið	  úr	  leikskólanum.	  

• Fjögurra	  ára	  barn	  hjálpar	  til	  við	  að	  vigta	  appelsínur	  og	  ná	  í	  þrjú	  brauð	  í	  búðinni.	  

• Fimm	  ára	  barn	  leggur	  á	  borð	  og	  sér	  til	  þess	  að	  allir	  fái	  eina	  skál.	  	  

Þessar	   aðstæður	   sýna	   að	   stærðfræði	   er	   náttúrulegur	   og	   sjálfsagður	   hlutur	   af	  

hversdagsleika	  hvers	  barns	  (Solem	  og	  Rikerås,	  2001).	  

Einn	  grundvöllur	  stærðfræðiþekkingar	  er	  talnaskilningur.	  Undirstaða	  talnaskilnings	  er	  

svokölluð	  samkvæm	  svörun	  (e.	  one-‐to-‐one	  correspondence)	  sem	  börn	  geta	  lært	  snemma.	  

Samkvæm	  svörun	  felst	  í	  því	  að	  geta	  tengt	  saman	  magn	  og	  talningu	  (Charlesworth	  og	  Lind,	  
2007).	  Þegar	  börn	  átta	  sig	  á	  því	  að	  tveir	  skór	  fara	  á	  tvo	  fætur,	  ein	  manneskja	  fær	  eitt	  glas	  

o.s.frv.	  hafa	  þau	  náð	  tökum	  á	  samkvæmri	  svörun.	  Um	  tveggja	  ára	  aldur	  byrja	  börn	  að	  nota	  

samkvæma	   svörun	   við	   leik	   þegar	   þau	   til	   að	  mynda	  þykjast	   leggja	   á	   borð	   fyrir	   bangsana	  
sína.	  Þá	  miða	  þau	  við	  að	  hver	  bangsi	  fái	  einn	  disk.	  Hægt	  er	  að	  æfa	  samkvæma	  svörun	  með	  

börnum	  með	  því	  að	  setja	  upp	  aðstæður	  þar	  sem	  hlutir	  eru	  paraðir	  saman,	  til	  dæmis	  með	  
því	  að	  taka	  sex	  bangsa	  og	  sex	  bolta	  og	  spyrja	  barnið	  hvort	  allir	  bangsarnir	  geti	  fengið	  einn	  
bolta.	  Ef	  þau	  sjá	  það	  ekki	  strax	  geta	  þau	  auðveldlega	  parað	  saman	  bangsana	  og	  boltana	  og	  

þannig	  komist	  að	  réttri	  niðurstöðu.	  Til	  þess	  að	  gera	  þetta	  örlítið	  meira	  krefjandi	  er	  einnig	  
hægt	  að	  para	  saman	  mismarga	  hluti	  svo	  að	  börnin	  átti	  sig	  á	  að	  sú	  pörun	  stemmi	  ekki,	  til	  

dæmis	  sex	  bangsa	  og	  fimm	  bolta.	  Þegar	  börn	  skilja	  pörun	  á	  tölum	  hærri	  en	  10	  hafa	  þau	  

náð	  góðum	  skilningi	  á	  þessari	  aðferð	  (Charlesworth	  og	  Lind,	  2007).	  

Samkvæmt	  Charlesworth	  og	   Lind	   (2007),	  prófessorum	  við	  háskóla	   í	  Bandaríkjunum,	  

eru	   til	   þrjár	   gerðir	   námsreynslu:	   Náttúruleg	   námsreynsla	   (e.	   naturalistic	   experience),	  
óformleg	   námsreynsla	   (e.	   informal	   learning	   experience)	   og	   skipulögð	   námsreynsla	   (e.	  

structured	  learning	  experience).	  Náttúruleg	  námsreynsla	  er	  sú	  reynsla	  sem	  kemur	  af	  sjálfri	  

sér	   í	  því	  umhverfi	  sem	  barnið	  er,	  það	  lærir	  að	  klæða	  sig	   í	  tvo	  skó	  þar	  sem	  það	  hefur	  tvo	  

fætur	  eða	   leggja	  á	  borð	  fyrir	  alla	  fjölskyldumeðlimi.	  Óformleg	  námsreynsla	  er	  það	  kallað	  

þegar	  börn	   velta	   einhverju	   fyrir	   sér	  og	   fullorðinn	  aðili	   grípur	   tækifærið	  og	   kafar	  dýpra	   í	  

efnið	  með	  barninu.	  Skipulögð	  námsreynsla	  á	  sér	  stað	  þegar	  fullorðinn	  aðili	  hefur	  ákveðið	  

fyrirfram	   hvað	   eigi	   að	   fást	   við.	   Verkefnið	   getur	   verið	   frjálslegt	   en	   hinn	   fullorðni	   hefur	  
ákveðið	  markmið	  með	  þessu	   tiltekna	  verkefni	  eins	  og	   til	  dæmis	  að	   flokka	  kubba	  eftir	   lit	  

eða	  að	  baka	  og	  láta	  barnið	  mæla	  hráefnið	  í	  bakstrinum	  (Charlesworth	  og	  Lind,	  2007).	  

Það	  má	  segja	  að	  foreldrar	  séu	  fyrstu	  kennarar	  barns	  síns	  og	  að	  heimilið	  sé	  umhverfi	  

sem	   hefur	   að	   geyma	   ótal	   tækifæri	   til	   náms.	   Foreldrar	   nota	   stærðfræði	  með	   börnunum	  

sínum	   oft	   á	   dag	   án	   þess	   þó	   að	   vera	   alltaf	   meðvitaðir	   um	   það.	   Stærðfræðinám	   hvers	  

einstaklings	  hefst	  fyrr	  en	  margan	  grunar.	  Þó	  svo	  námið	  sé	  hvorki	  formlegt	  né	  bóklegt	  fyrr	  

en	   í	   grunnskóla	   er	   komið	   þá	   er	   svo	   margt	   sem	   við	   gerum	   í	   daglegum	   athöfnum	   sem	  
tengist	   stærðfræðinni.	   Við	   getum	   auðveldlega	   örvað	   ung	   börn	   okkar	   með	   því	   að	   vera	  

meðvituð	  um	  hvað	  í	  þessum	  athöfnum	  tengist	  stærðfræði.	  Foreldrar	  geta	  með	  ýmsu	  móti	  

lagt	   góðan	   grunn	   að	   stærðfræðiþekkingu	   barna	   sinna.	   Stærðfræði	   er	   hluti	   af	   tungumáli	  
okkar	  og	  eru	  mörg	  hugtök	  mikilvæg	  fyrir	  stærðfræðikunnáttu	  barna.	  Þessi	  hugtök	  getum	  

við	  kennt	  börnum	  með	  því	  að	  tala	  við	  þau,	  syngja	  með	  þeim	  og	  lesa	  fyrir	  þau	  (Doverborg,	  

2005).	  	  

Eins	  og	  Vygotsky	   setti	   fram	   læra	  börn	   yfirleitt	  meira	   af	  því	   að	   vinna	   í	   samvinnu	  við	  

fullorðinn	  einstakling.	  Í	  framhaldinu	  fara	  þau	  að	  ráða	  við	  viðfangsefnið	  sjálf.	  Þess	  vegna	  er	  
mikilvægt	  að	  börn	  fái	  tækifæri	  til	  þess	  að	  vinna	  með	  fullorðnum.	  Talað	  er	  um	  að	  gott	  sé	  að	  

foreldrar	   tali	   mikið	   við	   börnin	   sín	   og	   lesi	   fyrir	   þau	   frá	   unga	   aldri.	   Þannig	   öðlist	   börnin	  
góðan	  orðaforða	  og	  eiga	  þau	  börn	  oft	   auðveldara	  með	   lestrarnám	  þegar	   að	  því	   kemur.	  

Það	  sama	  gildir	  um	  stærðfræði,	  að	  foreldrar	  ræði	  um	  stærðfræðileg	  viðfangsefni	  og	  kynni	  

hugtökin	   fyrir	  börnunum,	  þannig	  getur	   stærðfræðin	  orðið	  þeim	   jafn	   skýr	  og	   tungumálið	  
sjálft	   (Forsbäck,	   2005).	   Það	   styrkir	   undirstöðu	   stærðfræðinnar	   að	   hafa	   stærðfræðina	  

sýnilega	  í	  daglegu	  starfi	  og	  leik	  barnanna.	  

Frá	   fæðingu	   fram	   að	   grunnskólaaldri	   er	   ekki	   ætlast	   til	   að	   formlegt	   nám	   fari	   fram	  

heldur	   læra	  börnin	  mikið	   í	   gegnum	   leik	  og	  daglegar	   athafnir.	   Lengi	   hefur	   verið	   vitað	  að	  
leikur	   skipar	   stóran	   sess	   í	   stærðfræðinámi	   ungra	   barna	   (Solem	   og	   Rikerås,	   2001).	   Þrátt	  

fyrir	  að	   formlegt	  nám	  sé	  ekki	  hafið	  er	  aldrei	  of	   snemmt	  að	  kynna	  stærðfræðileg	  hugtök	  

fyrir	  börnunum.	  Það	  er	  hægt	  að	  gera	  með	  því	   að	  útskýra	   fyrir	  barninu	  hvað	  desilíter	  er	  
meðan	  á	  bakstri	   stendur.	  Það	  tekur	   langan	  tíma	  og	  mikla	   reynslu	  að	  öðlast	  þekkingu	  og	  

skilning	  á	  stærðfræðilegum	  hugtökum.	  Foreldrar	  geta	  kynnt	  hugtökin	  fyrir	  börnum	  sínum	  

með	  því	  að	  nefna	  þau	  og	  jafnvel	  ræða	  örlítið	  um	  þau	  þegar	  við	  á.	  Ekki	  er	  ætlast	  til	  að	  börn	  
öðlist	  skilning	  á	  þeim	  strax	  en	  ef	  þau	  heyra	  hugtökin	  kynnast	  þau	  þeim	  smátt	  og	  smátt	  og	  

þegar	  þau	  geta	  tamið	  sér	  hugtakanotkun	  verða	  þau	  skilvirkari.	  Atburðir	  tengdir	  daglegu	  lífi	  

eins	   og	   leikir	   og	   spil	   geta	   stuðlað	   að	   auknum	   skilningi	   á	   stærðfræði	   (Aldís	   Unnur	  
Guðmundsdóttir,	  2007).	  

Samkvæmt	  breska	  stærðfræðiprófessornum,	  Alan	  Bishop,	  eru	  til	  sex	  grunnþættir	  að	  

þróun	  stærðfræði	  ungra	  barna	  alls	  staðar	  í	  heiminum	  (Solem	  og	  Rikerås,	  2001).	  Þeir	  eru:	  	  

• Tölur	  (talnaskilningur).	  

• Mælingar	  (samanburður,	  mismunandi	  mælieining	  -‐	  lengd,	  þyngd,	  hæð,	  tími).	  

• Rúmfræði	  (finna	  hluti,	  geta	  staðsett	  sig	  í	  herbergi).	  

• Sköpun	  (mynstur,	  form,	  list).	  

• Útskýring	  og	  rökstuðningur	  (að	  börn	  geti	  útskýrt	  og	  dregið	  ályktun).	  

• Leikir	  og	  spil	  (hlutverkaleikur,	  feluleikur,	  teningaspil,	  púsl).	  

Auðvelt	  er	  að	  vinna	  með	  alla	  þessa	  þætti	  á	  heimilinu.	  Gott	  er	  að	  foreldrar	  séu	  meðvitaðir	  

um	  tækifæri	  sem	  börn	  geta	  notað	  til	  þess	  að	  takast	  á	  við	  nýjar	  áskoranir	  og	  rannsóknir	   í	  
umhverfinu.	  Til	  dæmis	  geta	  foreldrar	  hjálpað	  þeim	  að	  þekkja	  tölur	  eins	  og	  símanúmer	  eða	  

afmælisdaga,	   sýnt	   þeim	   alls	   kyns	  mælingar,	   til	   að	  mynda	   í	   bakstri,	  með	   klukkunni	   o.fl.,	  

sýnt	   þeim	   hvar	   staðsetja	   eigi	   hluti	   og	   finna	   þá,	   þ.	   á	   m.	   í	   neðstu	   skúffunni	   eða	   ofan	   á	  
hillunni.	   Auk	   þess	   geta	   foreldrar	   fengið	   börnin	   til	   þess	   að	   skapa	   með	   því	   að	   teikna	  

mynstur,	  kubba	  o.fl.	  og	  hvatt	  þau	  til	  að	  útskýra	  og	  rökstyðja	  af	  hverju	  þau	  draga	  ákveðna	  

ályktun	  og	  kynna	  fyrir	  þeim	  mismunandi	  leiki	  og	  spil	  sem	  tengjast	  stærðfræðinni.	  

4 Stærðfræði	  er	  alls	  staðar	  	  

Börn	   læra	  með	  öllum	  skilningarvitum.	  Sumt	  þurfa	  þau	  að	  koma	  við	  og	  prófa	   til	   þess	  að	  

læra,	  annað	  þurfa	  þau	  að	  heyra	  eða	  sjá.	  Ung	  börn	  læra	  mest	  á	  því	  að	  vera	  líkamlega	  virk,	  

þ.e.	  með	  því	  að	  snerta	  og	  vinna	  með	  hluti	  frekar	  en	  það	  eitt	  að	  t.d.	  heyra	  (Fösker,	  2012).	  

Eins	   og	   fram	   hefur	   komið	   er	   mikilvægt	   að	   gera	   stærðfræði	   sýnilega	   í	   daglegum	  

athöfnum	  barna.	  Þannig	  styrkjum	  við	  undirstöðu	  hennar	  (Guðrún	  María	  Sæmundsdóttir,	  

2011).	   Hér	   á	   eftir	   verður	   fjallað	   um	   nokkur	   atriði	   sem	   hægt	   er	   að	   fást	   við	   í	   nánasta	  
umhverfi	  barnanna.	  

	  

4.1 Rúmfræði	  og	  mælingar	  í	  daglegu	  lífi	  barna	  

Börn	  fást	  við	  alls	  kyns	  mælingar	  daglega,	  stundum	  oft	  á	  dag.	  Sumt	  mæla	  þau	  meðvitað	  en	  
aðrar	  mælingar	   eru	   þeim	   oft	   ómeðvitaðar.	   Dæmi	   um	   ómeðvitaðar	  mælingar	   eru	   þegar	  

barn	  leitar	  að	  teppi	  til	  þess	  að	  breiða	  yfir	  bangsann	  sinn.	  Þá	  hugsar	  það	  um	  að	  teppið	  þurfi	  

að	   vera	  nógu	   stórt	   fyrir	   bangsann.	  Þegar	  barn	  pakkar	   inn	   gjöf	  mælir	   það	  út	  hve	  mikinn	  
pappír	  þarf	  til	  þess	  að	  ná	  utan	  um	  gjöfina	  og	  þegar	  það	  hellir	  jafnt	  í	  glös	  allra	  bangsanna	  í	  

þykjustuleiknum	  sem	  það	  er	  í	  fer	  líka	  fram	  mæling	  (Huevel-‐Panhuizen	  og	  Buys,	  2005).	  	  

Algengast	   er	   að	   fyrstu	   mælingar	   sem	   börn	   læra	   sé	   að	   bera	   saman	   hluti	   og	   raða	  
þeim.	   Þá	   er	   algengast	   að	   bera	   saman	   lengdir,	   hvort	   eitthvað	   er	   stutt	   eða	   langt,	   hæð,	  	  

hvort	   eitthvað	  er	  hátt	   eða	   lágt,	   og	   vigt,	   þ.e.	   létt	   eða	  þungt	   (Huevel-‐Panhuizen	  og	  Buys,	  

2005).	  Eðlilegt	  er	  að	  byrja	  á	  þess	  háttar	  mælingum	  án	  þess	  að	  nota	  hjálpargögn,	  en	  til	  þess	  
að	  börnin	  kynnist	  því	  hvaða	  mælitæki	  er	  hægt	  að	  nota	  gætu	  foreldrar	  notað	  tækifærið	  og	  

kynnt	  hugtök	  og	  hjálpargögn	   fyrir	  þeim	  á	  þessum	  tímapunkti.	  Eins	  og	  komið	  hefur	   fram	  

læra	   börn	   mikið	   á	   því	   að	   vinna	   í	   samvinnu	   við	   fullorðinn	   einstakling	   sem	   hefur	   meiri	  

þekkingu	   en	   þau	   sjálf	   (Vygotsky)	   og	   byggist	   þetta	   nám	   ofan	   á	   fyrri	   reynslu	   barnanna	  

(Dewey	  og	  Piaget).	  Börn	  skilja	  kannski	  ekki	  hvað	  desilítrar	  eða	  sentimetrar	  þýða	  en	  gott	  er	  

að	  kynna	  fyrir	  þeim	  hugtökin	  eins	  fljótt	  og	  unnt	  er.	  	  

Ung	  börn	  notast	  oftast	  við	  óstaðlaðar	  mælieiningar.	  Þau	  geta	  mælt	  hvað	  borðið	  er	  

langt	  í	  fjarstýringum	  talið,	  eða	  hvort	  snærið	  sé	  lengra	  þegar	  mælt	  er	  frá	  gula	  boltanum	  að	  

þeim	   rauða	   eða	   frá	   bláa	   boltanum	   að	   þeim	   rauða.	   Þegar	   börnin	   hafa	   lært	   að	   nota	  

óstaðlaðar	   mælieiningar	   er	   tilvalið	   að	   kynna	   fyrir	   þeim	   staðlaðar	   mælieiningar	   eins	   og	  
metrastiku	  (Huevel-‐Panhuizen	  og	  Buys,	  2005).	  Óstaðlaðar	  mælieiningar	  eru	  þó	  ekki	  síður	  



	   bls.	  15	  

mikilvægar	   og	   geta	   oft	   komið	   að	   góðum	   notum	   þótt	   staðlaðar	   mælieiningar	   eru	  

nákvæmari	  og	  mikilvægar	  fyrir	  ýmsar	  mælingar.	  

Rúmfræði	  er	  einnig	  stór	  þáttur	  í	  okkar	  daglega	  lífi.	  Börn	  þurfa	  að	  geta	  staðsett	  sig	  og	  

aðra,	  geta	  sagt	  frá	  hvar	  þau	  eru	  stödd	  og	  jafnvel	  hvernig	  þau	  komust	  þangað.	  Gott	  er	  að	  

þjálfa	  börn	  í	  að	  segja	  frá	  hvernig	  eitthvað	  lítur	  út	  frá	  öðru	  sjónarhorni	  (Huevel-‐Panhuizen	  

og	  Buys,	  2005).	  Börn	  á	  foraðgerðastigi	  (Piaget)	  geta	  átt	  erfitt	  með	  þetta	  þar	  sem	  þau	  eru	  

ennþá	  nokkuð	  sjálflæg	  á	  þessum	  tíma	  og	  eiga	  erfitt	  með	  að	  setja	  sig	  í	  spor	  annarra.	  	  

Til	   eru	   þrír	   grundvallarþættir	   í	   rúmfræði:	   Skilningur	   á	   rými,	   greining	   forma	   og	  

skilningur	  á	  mælingum.	  Það	  er	  mikilvægt	  fyrir	  alla	  að	  hafa	  skilning	  á	  rými	  vegna	  þess	  að	  

hann	  styður	  við	  talnaskilning.	  Börn	  átta	  sig	  á	  fjarlægð	  á	  talnalínu	  og	  eiga	  auðveldara	  með	  

að	  sjá	  fjölda	  án	  þess	  að	  þurfa	  að	  telja	  hvern	  hlut.	  Jafnframt	  er	  skilningur	  á	  rými	  mikilvægur	  

til	   þess	   að	   geta	   búið	   sér	   til	   myndir	   í	   huganum,	   til	   dæmis	   þegar	   máta	   á	   breytingar	   á	  

herbergi	  í	  huganum	  áður	  en	  þær	  eru	  framkvæmdar.	  Skilningurinn	  felst	  einnig	  í	  því	  að	  geta	  

staðsett	  sig	  í	  rými	  með	  því	  að	  útskýra	  með	  orðum,	  t.d.	  ég	  sit	  á	  stól	  við	  eldhúsborðið	  sem	  er	  
fyrir	  miðju	  í	  eldhúsinu	  (Fösker,	  2012).	  

Ýmis	  byggingarvinna	  er	  góð	  og	  lærdómsrík	  afþreying	  fyrir	  börn.	  Hægt	  er	  að	  móta	  úr	  
leir,	  brjóta	  blöð	  á	  ýmsa	  vegu,	  stafla	  trékubbum	  og	  smella	  saman	  legokubbum.	  Þetta	  reynir	  
ekki	   bara	   á	   rúmfræðihugsun	   barns	   heldur	   einnig	   fínhreyfingu	   og	   einbeitingu	   (Huevel-‐
Panhuizen	  og	  Buys,	   2005).	   Þegar	  börn	  byggja	  með	  kubbum	  dettur	  þeim	  oftast	   í	   hug	  að	  
byggja	  stórar	  byggingar.	  Þó	  það	  líti	  oft	  út	  fyrir	  að	  vera	  einhæf	  byggingarvinna	  þurfa	  börnin	  
að	  huga	  að	  ýmsu	  svo	  að	  byggingin	  standi.	  Undirstöður	  þurfa	  að	  vera	  traustar	  og	  góðar	  til	  
þess	  að	  byggingin	  falli	  ekki,	  þríhyrningslaga	  kubbar	  henta	  kannski	  ekki	  neðst	  en	  þeir	  gætu	  
passað	  fullkomlega	  efst	  og	  þau	  geta	  sett	  saman	  ýmsa	  kubba	  til	  að	  mynda	  ný	  form	  o.s.frv.	  Í	  
byggingarvinnunni	   fá	   börnin	   innsýn	   í	   hin	   ýmsu	   form	  og	   átta	   sig	   á	   sambandi	  milli	   þeirra	  
(Huevel-‐Panhuizen	  og	  Buys,	  2005).	  	  

	   	  

4.2 Stærðfræðin	  heima	  

Börn	  geta	   snemma	  tekið	  þátt	   í	  heimilisstörfum	  sem	  krefjast	   stærðfræðilegrar	  hugsunar.	  
Það	  ýtir	  til	  dæmis	  undir	  talnaskilning	  að	  leggja	  á	  borð	  fyrir	  fjölskylduna.	  Barnið	  þarf	  þá	  að	  

finna	  út	  hve	  mikinn	  borðbúnað	  þarf	  til	  þess	  að	  allir	  í	  fjölskyldunni	  fái	  einn	  disk,	  einn	  gaffal,	  

einn	   hníf	   og	   eitt	   glas.	   Þá	   nota	   þau	   samkvæma	   svörun	   með	   því	   að	   para	   saman	   fjölda,	  
þ.e.a.s.	  hluti	  við	  manneskjur	  og	  er	  það	  náttúruleg	  námsreynsla	  sem	  barnið	  öðlast	  hér	  (e.	  

naturalistic	  experience).	  

Við	   undirbúning	   fyrir	   brotareikning	   getur	   verið	   gott	   að	   sýna	   börnum	   eitthvað	  

matarkyns	  eins	  og	  ávöxt,	  kex	  eða	  súkkulaðistykki	  og	  skipta	  því	  á	  milli	  nokkurra	  á	  heimilinu.	  

Hægt	   er	   að	   byrja	   á	   því	   að	   skipta	   einum	  hlut	   jafnt	   á	  milli	   tveggja	   aðila	   og	   spyrja	   barnið	  

hversu	  margir	  geti	  fengið	  hlut	  ef	  þessu	  er	  skipt	  í	  tvennt,	  þrennt	  o.s.frv.	  Þegar	  barnið	  hefur	  
náð	  tökum	  á	  einföldum	  skiptingum	  er	  hægt	  að	  gera	  þetta	  örlítið	  erfiðara	  með	  því	  t.d.	  að	  

skera	  appelsínu	  í	  átta	  báta	  og	  spyrja	  barnið	  hversu	  marga	  báta	  hver	  getur	  fengið	  ef	  fjórir	  

eiga	  að	  fá	  tvo	  báta.	  	  

Börn	   geta	   tekið	   þátt	   í	   eldamennsku	   og	   bakstri	   með	   því	   að	   aðstoða	   við	   mælingar,	  

hvort	  sem	  það	  er	  þyngd,	  magn,	  hitastig	  eða	  einhver	  önnur	  mælieining.	  Hægt	  er	  að	  ræða	  

við	   þau	   um	  mismunandi	   mælieiningar	   sem	   hafa	   sömu	   þýðingu,	   eins	   og	   hálfur	   lítri	   eru	  

fimm	  desilítrar	  og	  500	  grömm	  jafngildir	  hálfu	  kílógrammi.	  Þótt	  barnið	  átti	  sig	  ekki	  á	  þessu	  
á	   yngri	   árum	   getur	   verið	   auðveldara	   fyrir	   það	   að	   ná	   skilningi	   á	   þessu	   þegar	   það	   hefur	  

formlegt	  stærðfræðinám	  í	  grunnskóla	  ef	  það	  hefur	  þennan	  grunn	  að	  baki.	  Við	  bakstur	  er	  

margt	  sem	  þarf	  að	  huga	  að.	  Skoða	  þarf	  magn	  hráefnis	  í	  bakstrinum,	  stilla	  þarf	  ofninn	  á	  rétt	  
hitastig	   og	   skoða	  þarf	   hversu	   langan	   tíma	   tekur	   að	  baka	  það	   sem	  verið	   er	   að	  útbúa.	   Ef	  

bakaðar	  eru	  bollur	  eða	  smákökur	  þarf	  að	  raða	  þeim	  á	  plötu	  og	  hafa	  í	  huga	  að	  þær	  hefast	  

eða	  lyfta	  sér.	  Það	  þarf	  því	  að	  gera	  ráð	  fyrir	  góðu	  millibili	  svo	  þær	  snertist	  ekki.	  Hægt	  er	  að	  

telja	  hversu	  margar	  bollur	  eða	  smákökur	  komast	  á	  eina	  plötu	  og	  jafnvel	  leika	  sér	  að	  því	  að	  
reikna	  út	  hversu	  margar	  hver	  fjölskyldumeðlimur	  fær	  ef	  þeim	  er	  skipt	  jafnt	  á	  milli	  (Olsson,	  

2005).	  Það	  getur	  verið	  áhugavert	  fyrir	  börn	  að	  fá	  að	  mæla	  ýmsa	  hluti	  sjálf	  með	  vigt.	  Þau	  
efla	  skilning	  sinn	  á	  þyngd	  og	  læra	  á	  sama	  tíma	  um	  hugtökin	  léttur,	  þungur,	  meira	  og	  minna	  
með	  áþreifanlegum	  gögnum	  (Guðrún	  María	  Sæmundsdóttir,	  2011).	  

Skapandi	   vinna	   krefst	   stærðfræðilegrar	   hugsunar.	   Þegar	   börn	   byggja	  með	   kubbum,	  

perla	   eða	   þræða	   hálsmen	   eru	   þau	   meðal	   annars	   að	   vinna	   með	   stærð,	   lögun,	   fjölda,	  
mynstur,	   speglun	   og	   form	   (Olsson,	   2005).	   Útfærslur	   þeirra	   geta	   orðið	   síbreytilegar	   og	  

þannig	   geta	   þau	   dýpkað	   skilning	   sinn	   á	   hugmyndafræðinni	   sem	   liggur	   að	   baki	  

hugtökunum.	  Mynstur	  getur	  til	  dæmis	  myndast	  þegar	  tveimur	  litum	  af	  perlum	  er	  raðað	  til	  

skiptis	  en	  einnig	  þegar	  öðruvísi	  útfærslur	  eru	  gerðar,	  til	  að	  mynda	  tíu	  gular	  perlur	  á	  milli	  
fimm	  hvítra	   og	   fimm	  blárra.	   Tilvalið	   er	   að	   búa	   til	   aðstæður	   fyrir	   skapandi	   vinnu	   svo	   að	  

börnin	  kynnist	  þeim	  möguleikum	  sem	  hún	  hefur	  upp	  á	  að	  bjóða.	  

Að	   spila	   er	   athöfn	   sem	   mörgum	   börnum	   finnst	   skemmtileg	   og	   getur	   það	   verið	  

kærkomin	  fjölskyldustund.	  Til	  að	  byrja	  með	  er	  mikilvægt	  að	  börn	  fái	  að	  kynnast	  spilunum	  

með	  því	  að	  skoða	  þau	  vel.	  Þau	  geta	  meðal	  annars	  flokkað	  spilastokk	  eftir	  gerð,	  lit,	  tölum,	  

sett	  saman	  13	  mismunandi	  slagi	  og	  skipt	  spilunum	  jafnt	  á	  milli	  nokkurra	  aðila.	  Þau	  læra	  að	  
þekkja	  hjarta,	   spaða,	   tígul	  og	   lauf,	   læra	   tölustafina	  og	   ýmis	  hugtök	   (Forsbäck,	   2005).	   Til	  

eru	  ýmsar	  útgáfur	  af	  spilum	  sem	  henta	  ungum	  börnum	  og	  koma	  nokkrar	  hugmyndir	  fram	  í	  

hugmyndabankanum	  sem	  fylgir	  þessari	  ritgerð.	  	  

4.3 Stærðfræðin	  í	  búðinni	  

Að	   fara	   í	   verslunarferð	   er	   reglulegur	   viðburður	   í	   lífi	   flestra.	   Sú	   algenga	   athöfn	   er	   full	   af	  
stærðfræði	   eins	   og	   svo	   margt	   annað	   í	   okkar	   daglega	   lífi	   og	   er	   því	   tilvalið	   að	   leyfa	  

börnunum	  að	  njóta	  góðs	  af	  þeim	  tækifærum	  sem	  búðin	  hefur	  upp	  á	  að	  bjóða.	  Í	  búðinni	  er	  

margt	  sem	  hvetur	  til	  stærðfræðilegrar	  hugsunar.	  Hægt	  er	  að	  byrja	  á	  því	  að	  mæla	  hversu	  
langan	  tíma	  það	  tekur	  að	  keyra	  eða	  ganga	   í	  búðina.	  Þarf	  stóra	  kerru	  eða	   litla	  körfu	   fyrir	  

það	   sem	  á	  að	  versla?	  Hvað	  á	  að	  kaupa	  mörg	  epli	   fyrir	   fjögurra	  manna	   fjölskyldu	  ef	  allir	  

eiga	   að	   fá	   eitt	   epli?	   Hversu	   mikið	   magn	   af	   mjólk	   kaupum	   við	   fyrir	   heila	   viku	   ef	   einn	  
mjólkurpottur	  dugar	  á	  dag?	  Í	  búðarferðinni	  mætir	  barnið	  hinum	  ýmsu	  mælingum	  eins	  og	  

tíma,	   stærð,	   lögun,	   magni	   o.fl.	   Að	   lokum	   er	   gjarnan	   greitt	   fyrir	   vörurnar	   með	   korti	   en	  

upphæðin	  verður	  oft	  merkingarbærari	  fyrir	  barninu	  ef	  foreldrarnir	  greiða	  með	  reiðufé.	  Þá	  
er	   auðveldlega	   hægt	   að	   sjá	   hversu	   há	   upphæð	   var	   greidd	   og	   hversu	  mikið	   var	   gefið	   til	  

baka.	  Þegar	  heim	  er	  komið	  heldur	  stærðfræðin	  áfram	  þegar	  ganga	  skal	  frá	  vörunum	  á	  sinn	  

stað.	  Þá	  getur	  barnið	  upplifað	  mismunandi	  þyngd,	  stærð	  og	  hita.	  Sumar	  vörur	  eiga	  að	  vera	  
kaldar	   og	   þá	   skal	   setja	   þær	   annaðhvort	   í	   ísskáp	   eða	   í	   frysti.	   Barnið	   getur	   borið	   saman	  
ýmsar	   vörur,	   stórar	   pakkningar	   eru	   til	   dæmis	   ekki	   alltaf	   þyngri	   en	   litlar	   pakkningar	  

(Doverborg,	  2005).	  

Þessa	   athöfn	   má	   einnig	   nota	   sem	   leik.	   Búðarleikur	   getur	   verið	   skemmtilegt	  

viðfangsefni	   til	   þess	   að	   þjálfa	   talnaskilning	   barna	   og	   flokkast	   hann	   sem	   skipulögð	  
námsreynsla	   (e.	   structured	   learning	   experience).	   Auðvelt	   er	   að	   búa	   til	   búðarleik	   heima	  

fyrir	  með	  ýmsum	  hlutum	  á	  heimilinu.	  Það	  eykur	  skilning	  barna	  á	  þeirri	  algengu	  athöfn	  að	  
fara	  í	  búð	  og	  skiptast	  á	  vörum	  og	  peningum.	  Börnin	  læra	  samlagningu	  og	  frádrátt	  með	  því	  
að	   leggja	   saman	   heildarkostnað	   og	   gefa	   afgang	   þegar	   greitt	   er	   með	   hærri	   upphæð	   en	  

heildarupphæðin	  segir	  til	  um	  (Guðrún	  María	  Sæmundsdóttir,	  2011).	  

	  

4.4 Stærðfræðin	  úti	  

Mikilvægt	  er	  að	  breyta	  um	  umhverfi	  öðru	  hvoru.	  Úti	  í	  náttúrunni	  er	  hægt	  að	  fást	  við	  ýmis	  
viðfangsefni	   sem	   tengjast	   stærðfræði	   og	   þar	   gefast	   oft	   mörg	   tækifæri	   til	   óformlegrar	  

námsreynslu	   (e.	   informal	   learning	  experience),	  þegar	   fullorðinn	  aðili	  grípur	   tækifærið	  og	  

kafar	  dýpra	   í	  efnið	   sem	  börnin	  eru	  að	   fást	   við.	  Á	   leikvöllum	  er	  hægt	  að	   finna	  ótalmargt	  
sem	  hægt	  er	  að	  tengja	  við	  stærðfræði.	  Þar	  geta	  börnin	  skoðað	  ýmis	   form	  á	   leiktækjum,	  

stuttar	   og	   langar	   rennibrautir,	   steina	   og	   prik	   á	   jörðinni	   o.fl.	   Steina	   og	   prik	   er	   hægt	   að	  

flokka	  eftir	  stærð	  og	  lögun,	  þá	  er	  hægt	  að	  mynda	  ýmis	  stærðfræðileg	  form	  með	  þeim	  og	  
bera	  saman	  mismunandi	  þyngd	  þeirra	  (Doverborg,	  2005).	  	  

Allan	   ársins	   hring	   getur	   náttúran	   reynst	   vel	   til	   þess	   að	   vinna	   með	   stærðfræðileg	  

viðfangsefni.	  Á	  veturna	  er	  tilvalið	  að	  nota	  snjó.	  Hægt	  er	  að	  móta	  hann	  á	  ýmsan	  hátt	  eins	  
og	  að	  mynda	  form	  með	  því	  að	  þjappa	  snjónum	  niður	  með	  höndum	  eða	  fótum	  (Adbåge,	  

2013).	  Að	  byggja	  snjóhús	  reynir	  á	  rýmisgreind	  barna.	  Hafa	  þarf	  í	  huga	  hversu	  stórt	  það	  á	  

að	  vera	  með	  tilliti	   til	  þess	  hver	  eigi	  að	  komast	  þar	   fyrir.	  Að	  búa	   til	   snjókarl	  krefst	  einnig	  
stærðfræðilegrar	  hugsunar.	  Undirstaðan	  þarf	  að	  vera	  góð	  til	  þess	  að	  snjókarlinn	  standi	  og	  

huga	  þarf	  að	  réttum	  hlutföllum.	  Á	  öðrum	  tímum	  árs	  er	  hægt	  að	  nota	  sand	  eða	  mold	  fyrir	  

sambærileg	  viðfangsefni.	  Þegar	   rignir	  má	  skoða	  polla,	  hvort	  þeir	   séu	  grunnir	  eða	  djúpir.	  
Börn	   geta	   mælt	   það	   með	   því	   að	   stíga	   ofan	   í	   polla,	   þá	   geta	   þau	   notað	   stígvélin	   sem	  

mælitæki	  með	  því	  að	  sjá	  hversu	  hátt	  vatnið	  nær.	  Börnin	  geta	  prófað	  að	  leggja	  hluti	  sem	  

þau	  finna	  í	  náttúrunni	  ofan	  í	  pollinn	  og	  séð	  hvort	  þeir	  fljóti	  eða	  sökkvi.	  	  

Gróður	  má	  einnig	  nýta	  á	  ýmsa	  vegu.	  Til	  dæmis	  má	  telja	  hversu	  mörg	  blöð	  eru	  á	  hverju	  

blómi	  og	  kanna	  hversu	  mörg	  þau	  verða	  samtals	  ef	  tekin	  eru	  saman	  þrjú	  blóm.	  Hægt	  er	  að	  

giska	  á	  hversu	  mörg	   rifsber	  eru	   í	  einum	  klasa	  og	   telja	  berin	   síðan	   til	  þess	  að	  komast	  að	  

réttri	  niðurstöðu.	  Einnig	  er	  hægt	  að	  hugsa	  hversu	  margir	  könglar	  komast	  fyrir	  í	  einni	  hönd	  

og	   prófa	   svo	   að	   sjá	   hvað	   reynist	   rétt.	   Kanna	   má	   hvaða	   tré	   er	   hæst	   eða	   en	   breiðast.	  
Upplagt	   er	   að	  nota	   líkamann	   til	   þess	   að	  mæla	  náttúruna,	   t.d.	  með	  því	   að	   skoða	  hversu	  

mörg	  stór	  og	  lítil	  skref	  þarf	  til	  að	  komast	  þvert	  yfir	  garðinn	  (Olsson,	  2005).	  

Náttúran	  hefur	  svo	  margt	  upp	  á	  að	  bjóða.	  Þar	  er	  hægt	  að	  vinna	  með	  fjölmarga	  þætti	  

stærðfræðinnar	   svo	   sem	   mælingar,	   rúmfræði	   og	   sköpun.	   Fleiri	   hugmyndir	   að	  

viðfangefnum	  sem	  hægt	  er	  að	  vinna	  með	  utandyra	  má	  finna	  í	  hugmyndabankanum.	  

	   	  

4.5 Stærðfræði	  0-‐3	  ára	  barna	  

Strax	   frá	   unga	   aldri	   hefst	   talnaskilningur	   sem	   eykst	   jafnt	   og	   þétt	   með	   árunum.	   Í	  
ungbarnasundi	   er	   oft	   notuð	   aðferð	   þar	   sem	   talið	   er	   upp	   að	   þremur	   og	   stuttu	   síðar	   fer	  

barnið	   í	   kaf.	   Börnin	   læra	   fljótt	   að	   þegar	   þau	   heyra	   töluna	   þrír	   sé	   best	   að	   halda	   í	   sér	  

andanum	  svo	  að	  þau	  andi	  ekki	  að	  sér	  vatninu.	  Til	  að	  byrja	  með	  er	  blásið	  framan	  í	  þau	  svo	  
að	  þau	  dragi	  djúpt	  inn	  andann.	  Þegar	  líður	  á	  er	  þessi	  athöfn	  orðin	  skýr	  fyrir	  barninu.	  Það	  

fyllist	  spenningi	  þegar	  tölurnar	  hækka	  og	  þegar	  talan	  þrír	  heyrist	  draga	  þau	  ósjálfrátt	  inn	  

andann	  og	   eru	   tilbúin	   til	   að	   steypa	   sér	   í	   kaf.	   Þau	   geta	   því	   verið	  mjög	  ung	  þegar	   þau	   fá	  

vissan	   skilning	   á	   tölum	   en	   til	   þess	   að	   sá	   skilningur	   skili	   sér	   getur	   endurtekning	   á	   sömu	  
athöfn	  verið	  afar	  mikilvæg.	  Sem	  dæmi	  er	  hægt	  að	  telja	  alltaf	  upp	  að	  tíu	  þegar	  verið	  er	  að	  

hita	   graut	   eða	   mjólk	   í	   pela	   fyrir	   barnið.	   Þegar	   talan	   tíu	   rennur	   upp	   fær	   barnið	   fyrsta	  

sopann	   eða	   bitann.	   Biðin	   verður	  merkingarbærari	   fyrir	   barninu	   og	   það	   veit	   fyrir	   víst	   að	  
þegar	  talan	  tíu	  heyrist	  í	  þessu	  samhengi	  er	  biðin	  á	  enda	  (Doverborg,	  2005).	  

Á	  matmálstíma	   er	   auðvelt	   að	   tengja	   stærðfræði	   við	  máltíðina	  með	   því	   að	   telja	   t.d.	  

kjötbollurnar	  og	  kartöflurnar	  á	  disknum.	  Hægt	  er	  að	  ræða	  um	  form	  og	  lögun	  þess	  sem	  er	  á	  
disknum	  og	   jafnvel	  búa	  til	  mynstur	  úr	  máltíðinni,	  ræða	  um	  hvort	  kjötbollurnar	  séu	   langt	  

eða	  stutt	  frá	  kartöflunum	  og	  spyrja	  barnið	  hvort	  það	  vilji	  eina	  eða	  tvær	  bollur	  til	  viðbótar	  

(Doverborg,	  2005).	  Þrátt	  fyrir	  ungan	  aldur	  barna	  er	  gott	  að	  foreldrar	  segi	  upphátt	  frá	  því	  
sem	  þau	  eru	  að	  fást	  við	  í	  matargerð.	  Þegar	  notast	  er	  við	  mælitæki	  eins	  og	  desilítramál	  og	  

þess	  háttar	  getur	  verið	  gott	  að	  segja	  upphátt	  hvað	  verið	  er	  að	  mæla	  mikið	  magn	  hverju	  

sinni.	  Það	  er	  góð	   leið	   til	  þess	  að	   fá	  börn	   til	   að	   taka	  þátt	   í	  hversdagslegum	  athöfnum	  og	  
með	  því	  að	  hlusta	  á	  það	  sem	  foreldrið	  segir	  frá,	  verður	  stærðfræðin	  börnunum	  sýnilegri.	  

Hugtökin	   sjálf,	   t.d.	   desilítri	   eða	   gramm,	   eru	   kannski	   ekki	   skiljanleg	   á	   þessum	   tíma	   en	  

seinna	  meir	  koma	  þau	  til	  með	  að	  fá	  merkingu	  hjá	  börnunum	  og	  getur	  þessi	  undirbúningur	  

aukið	  skilning	  þeirra	  á	  hugtökunum	  töluvert	  (Doverborg,	  2005).	  

Börn	  geta	   snemma	   lært	  að	   flokka	  og	   raða,	   til	  dæmis	  með	  því	  að	   flokka	   leikföng	  sín	  

eftir	  tegund	  og	  í	  rétta	  skúffu	  eða	  raða	  saman	  skópörum	  í	  anddyrinu.	  Hægt	  er	  að	  flokka	  á	  

marga	  vegu,	   til	  dæmis	  eftir	  stærð,	   lögun	  og	   lit	  og	  getur	  það	  reynst	  hin	  besta	  skemmtun	  

fyrir	  barnið	  (Doverborg,	  2005).	  Sniðugt	  getur	  verið	  að	  hafa	  leikfangakassann	  hólfaskiptan	  
eða	   nokkra	  minni	   kassa	   þar	   sem	   börnin	   geta	   flokkað	   eftir	  mismunandi	   aðferðum.	   Einn	  

daginn	  geta	  þau	  flokkað	  eftir	  lit	  og	  næsta	  dag	  eftir	  stærð	  o.s.frv.	  Þetta	  er	  án	  efa	  góð	  leið	  til	  
þess	  að	  sýna	  börnum	  að	  skipulag	  getur	  verið	  afar	  þægilegt.	  Næst	  þegar	  börnin	   leika	  sér	  
með	  dótið	  ganga	  þau	  að	  vel	  skipulögðum	  leikfangakassa	  þar	  sem	  þau	  ættu	  auðveldlega	  að	  

geta	  fundið	  það	  sem	  þau	  vilja	  finna.	  

	   	  	  

4.6 Stærðfræði	  4-‐6	  ára	  barna	  

Að	  telja	  frá	  einum	  og	  upp	  í	  tíu	  er	  eitthvað	  sem	  flest	  börn	  læra	  snemma	  og	  þykir	  gaman	  að	  
gera.	  Fljótlega	   læra	  þau	  svo	  stærri	   tölur.	   Í	   framhaldinu	  getur	  verið	  nytsamlegt	  að	  kenna	  

börnum	  að	  telja	  afturábak.	  Flestum	  fullorðnum	  þykir	  það	  auðvelt	  en	  börn	  sem	  ekki	  hafa	  

fengið	  þjálfun	  í	  því	  eiga	  erfiðara	  með	  það.	  Við	  getum	  sett	  okkur	  í	  þeirra	  spor	  með	  því	  að	  

prófa	  að	  fara	  með	  t.d.	  stafrófið	  aftur	  á	  bak.	  Það	  er	  eitthvað	  sem	  fæstir	  eru	  vanir	  að	  gera	  
og	  eigum	  við	  þess	  vegna	  erfiðara	  með	  það	  en	  niðurtalningu.	  Góð	   leið	   til	  þess	  að	  kenna	  

börnum	  að	   telja	  niður	  er	  að	   telja	  upp	  á	  við	  þegar	   við	  göngum	  t.d.	  upp	   tröppur	  en	   telja	  

afturábak	  þegar	  við	  göngum	  aftur	  niður	  (Forsbäck,	  2005).	  	  

Til	  þess	  að	  auka	  skilning	  barna	  á	  aldri,	  afmælisdögum,	  mánuðum	  og	  árum	  er	  upplagt	  

að	   foreldri	   útbúi	   dagatal	   í	   samvinnu	   við	   barnið	   sitt.	   Í	   dagatalið	   eru	   afmælisdagar	  

fjölskyldunnar,	  ættingja	  og	  vina	   skráðir.	  Það	  hvetur	  barnið	   til	  umræðu	  og	  eykur	   skilning	  

þess	  á	  hugtökum	  eins	  og	  ungur	  og	  gamall,	  á	  meðan	  þau	   læra	  um	  afmælisdaga,	  ártöl	  og	  

mánuði	  (Forsbäck,	  2005).	  

Foreldrar	  geta	  verið	  virkir	   í	   stærðfræðiþroska	  barna	  sinna	  með	  því	  að	  spyrja	  opinna	  

spurninga	   og	   fá	   þau	   þannig	   til	   þess	   að	   ígrunda	   betur.	   Opnar	   spurningar	   krefjast	   meiri	  

hugsunar	  hjá	  börnum	  heldur	  en	  spurningar	  sem	  hægt	  er	  að	  svara	  annaðhvort	  játandi	  eða	  

neitandi.	  Í	  stað	  þess	  að	  spyrja:	  Ertu	  viss	  um	  að	  þetta	  sé	  svona?	  eða	  Getum	  við	  gert	  þetta	  

öðruvísi?	  er	  hægt	  að	  spyrja	  -‐	  Afhverju	  heldur	  þú	  að	  þetta	  sé	  svona?	  eða	  Hvernig	  getum	  við	  

gert	  þetta	  öðruvísi?	  (Olsson,	  2005).	  

Þegar	  börn	  hefja	  formlegt	  stærðfræðinám	  við	  6	  ára	  aldur	  skiptir	  miklu	  máli	  að	  blanda	  

saman	  verklegum	  æfingum	  við	  þær	  bóklegu.	  Ástæðan	  fyrir	  því	  er	  sú	  að	  það	  vekur	  áhuga	  

barna	  á	  efninu	  og	  gerir	  það	  að	  skemmtilegu	  viðfangsefni.	  Börnin	  takast	  á	  við	  áskoranir	  á	  

stigi	   sem	   þau	   ráða	   við,	   það	   stuðlar	   að	   aukinni	   hugtakanotkun	   og	   síðast	   en	   ekki	   síst	   er	  

þetta	   öflugur	   stuðningur	   fyrir	   nemendur	   með	   lestrar-‐	   og	   ritunarerfiðleika	   (Solem	   og	  

Rikerås,	   2001).	   Einnig	   getur	   verið	   ráðlegt	   að	   ræða	   við	   börn	   um	   hvaða	   stærðfræðilegu	  
viðfangsefni	   þau	   fást	   við	   daglega.	   Börn	   eru	   yfirleitt	   ekki	   meðvituð	   um	   að	   það	   eitt	   að	  

vakna,	  fá	  sér	  morgunmat	  og	  koma	  sér	  af	  stað	  í	  skólann	  sé	  stærðfræði.	  Það	  er	  mikilvægt	  að	  
börn	   viti	   að	   þessar	   athafnir,	   sem	   krefjast	   kannski	   ekki	   mikillar	   hugsunar,	   séu	   í	   raun	  
stærðfræði	   og	   að	   þau	   kunni	   nú	   þegar	   ýmislegt	   sem	   tengist	   stærðfræðinni.	   Mörg	   börn	  

upplifa	   að	   stærðfræði	   feli	   einungis	   í	   sér	   stærðfræðidæmi	   sem	   þau	   eiga	   að	   reikna	   í	  
námsbók.	  Þess	  vegna	  er	  gott	  að	  börnin	  fái	  að	  vita	  að	  það	  sé	  langt	  í	  frá	  raunin,	  þau	  eiga	  að	  

geta	  nýtt	  sér	  þá	  þekkingu	  og	  reynslu	  sem	  þau	  fá	  úr	  hversdagslegri	  stærðfræði	  til	  þess	  að	  

takast	  á	  við	  hið	  formlega	  stærðfræðinám	  (Olsson,	  2005).	  

5 Lokaorð	  

Fræðimennirnir	   þrír	   sem	   fjallað	   er	   um	   í	   upphafi	   settu	   allir	   fram	   kenningar	   um	   hvernig	  

þroski	  á	  sér	  stað.	  Piaget	  og	  Dewey	  voru	  sammála	  um	  að	  barnið	  sé	  virkt	   í	  eigin	  þroska	  á	  

meðan	   Vygotsky	   taldi	   að	   barnið	   læri	   mest	   af	   reyndari	   einstaklingum.	   Líklega	   skilar	  

sambland	   af	   þessum	  kenningum	  mestum	  árangri.	   Börn	  þurfa	   að	   fá	   að	   læra	  upp	   á	   sínar	  

eigin	  spýtur	  en	  það	  er	  þó	  mikilvægt	  að	  þeir	  sem	  hafa	  meiri	  reynslu	  hvetji	  börnin	  áfram	  til	  

nýrra	  viðfangsefna	  sem	  þau	  annars	  gætu	  farið	  á	  mis	  við.	  Sumt	  geta	  börnin	  unnið	  sjálfstætt	  

á	  meðan	  annað	  krefst	  aðstoð	  fullorðins	  aðila.	  	  

Það	  skiptir	  miklu	  máli	  að	  tala	  um	  stærðfræði	  við	  börn.	  Við	  lesum	  fyrir	  börn	  til	  þess	  að	  

þau	  öðlist	  meðal	  annars	  orðaforða.	  Það	  sama	  á	  við	  um	  stærðfræði.	  Það	  þarf	  að	  ræða	  um	  

hana	   til	   þess	   að	   börn	   kynnist	   hugtökum	   og	   skilgreiningu	   þeirra.	   Gott	   er	   að	   tengja	  

stærðfræði	   við	   leik	  og	   starf	   til	   þess	   að	   gera	  hana	   sýnilegri	   og	   styrkja	  þannig	  undirstöðu	  
hennar.	  

	   Það	   er	   óhætt	   að	   segja	   að	   stærðfræði	   sé	   alls	   staðar.	   Einföldustu	   hlutir	   sem	   við	  

fáumst	   við	   daglega,	   jafnvel	   oft	   á	   dag,	   eru	   tengdir	   stærðfræði,	   eins	   og	   það	   eitt	   að	   para	  
saman	  sokka,	  leggja	  á	  borð	  fyrir	  fjölskylduna	  eða	  að	  versla	  í	  matinn.	  Með	  þessu	  verkefni	  

vil	  ég	  sýna	  fram	  á	  hvaða	  athafnir	  við	  getum	  notað	  í	  leik	  og	  starfi	  til	  þess	  að	  kenna	  börnum	  
stærðfræði	  og	  dýpka	  skilning	  þeirra	  á	  henni.	  	  

Ég	  tel	  það	  mikinn	  kost	  ef	  foreldrar	  eru	  meðvitaðir	  um	  það	  nám	  sem	  fer	  fram	  heima	  og	  

að	  þeir	  viti	  hvernig	  þeir	  geta	  gripið	  tækifærin	  sem	  gefast.	  Markmið	  mitt	  með	  ritgerðinni	  

var	  að	  setja	  þetta	  fram	  á	  einfaldan	  hátt	  fyrir	  foreldra	  sem	  hafa	  áhuga	  á	  að	  taka	  virkan	  þátt	  

í	   stærðfræðiþroska	   barna	   sinna.	   Ef	   börnin	   geta	   tengt	   formlegt	   stærðfræðinám	   við	  

daglegar	  athafnir	  hafa	  þau	  oft	  mun	  meiri	  skilning	  á	  stærðfræðinni.	  Þeim	  börnum	  ætti	  því	  

að	  vegna	  vel	  á	  þessu	  sviði	  í	  framtíðinni	  enda	  uppfull	  af	  stærðfræði.	  	  

Í	  viðauka	  ritgerðarinnar	  er	  hugmyndabanki	  þar	  sem	  finna	  má	  samansafn	  ýmissa	  leikja.	  

Leikirnir	   tengjast	   allir	   stærðfræði	   á	   einn	   eða	   annan	   hátt.	   Prentvæn	   útgáfa	   verður	   í	  

sérstöku	  skjali.	  

